
Маќола ба тањќиќи “лирикаи персонажї” «шеъри ѓиноии шахсиятї» бахшида шуда, дар он 
тањаввулоти асосии ин навъи ашъор  дар адабиёти замони истиќлолият баррасї гардидааст. 
Муаллиф дар заминаи тањлили шеърњои «Видои Темурмалик»-и Фарзона, «Темурмалик шудан 
муњол аст», «Хуљанди кўњна» ва «Урдугоњ»-и Нурмуњаммад Ниёзї, «Темурмалик»-и Низом Ќосим 
ба бардоште расидааст, ки суханварон дар баробари зикри шахсиятњои зиёди хизматнишондодаи 
љабњањои гуногун, инчунин ба масъалањои сарнавишти таърихи миллат, њуввияти он, худшиносии 
миллї ва таърихї, ситоиши ќањрамонии диловарони ватандўст ва тарѓибу ташвиќи дигар 
арзишњои миллї даст задаанд. Қайд мешавад, ки симои таърихї ва корномаи ќањрамононаи 
Темурмалик низ њамчун як љузъи ифтихори миллї дар шеъри муосири тољик љойгоњи хоса пайдо 
намудааст. Темурмалик рамзи шуљоату мардонагї, далерї, ќањрамонињои бемисл ва нотакрори 
мардуми тољик шинохта шуда, њамчун ќањрамони миллї, нишон аз ифтихори ватандорї ва рамзи 
далерию шуљоат тасвир гардидааст. Корнома ва ё зиндагиномаи Темурмалик ба хотири 
ибратомўзї дар осори манзуми ғиноӣ  омадааст. 

Ключевые слова: Темурмалик, личностная лирика, национальное самопознание, патриотизм,  
героизм и доблесть 

Статья посвящена исследованию “персонажной лирики”, “личностной лирики”, а также 
динамики развития такого рода лирических  сочинений в таджикской литературе периода 
независимости. Автор на основе анализа стихотворений таджикской поэтессы Фарзоны 
(«Прощание Темурмалика»),  поэтов Нурмухаммада Ниязи («Быть Темурмаликом не под силу», 
«Старый Худжанд»  и «Стан»), Низама Касима («Темурмалик»)  приходит к выводу, что  
стихотворцы наравне с  отображением  образов  выдающихся исторических личностей 
затрагивают вопросы   исторического пути  таджикского народа, его менталитета, 
особенностей национального самопознания, прославления героических поступков истинных 
сыновей отечества  и, тем самым, популяризации  национальных ценностей.  В статье 
подчеркивается, что образ  Темурмалика, чья   самоотверженная борьба стала предметом 
национальной гордости, в современной таджикской поэзии занял достойное место.  В поэтических 
сочинениях  таджикских поэтов образ Темурмалика, являясь символом доблести, мужества и  
самоотверженности таджикского народа,   служит  примером высокого патриотизма и 
беззаветного  служения Родине.  

Key words: Temurmalik, personality lyrics, national self-cognition, patriotism, heroism and valor 
The article under consideration dwell on the study beset with “character lyrics”, “personality lyrics” 

the dynamics of the development of such kind of lyrical literary productions in Tajik literature referring to 
the period of independence as well. Designing on the premise of an analysis in reference to the poems 
belonging to the pen of Tajik poetess being Farzona - “Farewell to Temurmalik”, the following poets 
Nurmuhammad Niyazi-“Being Temurmalik is not within the Power”, “Old Khujand” and “Stan” and 
Nizom Kasim - “Temurmalik”, the author of the article comes to the conclusion that the men-of-letters 
are alongside with reflection of images of prominent historical figures, the formers touch upon questions 
concerned with the historical path of the Tajik people, their mentality, peculiarities of national self-
cognition, glorification of the heroic deeds of the true sons of the fatherland, and thereby popularization 



     №4(73)-2022  НОМАИ  ДОНИШГОЊ  УЧЁНЫЕ ЗАПИСКИ  SCIENTIFIC NOTES  
 

121 

 

  

                                       

cial values as well. The author of the article lays an emphasis upon the idea that Temurmalik`s image, 
whose selfless struggle became the subject of national pride, has taken its rightful place in modern Tajik 
poetry. In the poetic works of Tajik poets, Temurmalik`s image being as a symbol of valor, courage and 
selflessness of the Tajik people, serves as an example of high patriotism and selfless service to the 
Motherland, upon the whole. 

Назарияпардози рус Поспелов Н.Г. дар китоби «Лирика среди литературных родов» 
истилоњи «лирикаи персонажї»-ро барои ифодаи мафњуми шеъре ба кор бурдааст, ки дар он 
шахс ва ё њодисае мавриди андешаю эњсосоти шоир ќарор гирифта, дар ќиёс бо шахсиятњои 
осори њамосї ва драмавї фарќ мекунад [6, c.150-156]. Чунин шеърњо аз лињози  њаљм хурд буда, 

дар онњо воќеа ва раванди инкишофи њодисаю воќеањо мавќеъ надоранд, балки бештар 
таассуроти шоир нисбат ба шахсият баён мегардад. Чунин навъи шеърро мунаќќид ва 
адабиётшиноси тољик Аскар Њаким «шеъри ѓиноии шахсиятї» унвон карда, дар адабиёти 
гузаштаю имрўзаи тољик ривољи комил доштани онро таъкид мекунад [9]. Воќеан њам, аз шеъри 
«Бўи Љўи Мўлиён»-и Абўабдуллоњи Рўдакї, ки дар ситоиши Нўњи Сомонї суруда шудааст, 
ашъори мадњиявию марсиявии фаровони адабиёти гузашта, ки дар ќолабњои гуногуни шеърї 
гуфта шудаанд, њама љузъи шеъри ѓиноии шахсиятї мебошанд, ки дар онњо корнома, сифат ва 
хислатњои ашхоси муайян баён гардидаанд. Дар замони шўравї низ чунин шеърњо дар ситоиши 
сарварони аввали давлат, симоњои барљастаи давлатию сиёсї (монанди В.И. Ленин, Сталин), 
адабию фарњангї (Пушкин, Горкий, Пабло Неруда, Айнї, Турсунзода ва диг.), ќањрамонони 
Љанги Бузурги Ватанї (Њодї Кенљаев, Тўйчї Эрйигитов, Тешабой Одилов), пешќадамон ва 
фидоиёни љабњањои гуногун (Юрий Гагарин, Талбак Лолаев, Набї Акрамов), ќањрамонони 
мењнати сотсиалистї (Саидхоља Ўрунхољаев, Миралї Муњаммадалиев) ва дигарон гуфта шуда 
ва дар онњо ѓояву ормонњои замон тарѓибу ташвиќ  гардидаанд. 

Чунин шеърњо, ки њамчун баёни эњтироми шоир ба шахсиятњои алоњида  гуфта шудаанд, дар 
эљодиёти шоирони баъдї низ идома ёфтанд. Чунончи, ашъори Муъмин Ќаноат «Дар сањифаи 
офоќ» (Ба Рўдакї, соли 1958), «Эй шоири Сомон» (Ба Фирдавсї, 1959), «Ба  Манолис  Глезос» 
(роњбари озодихоњони Юнон, 1961), «Дўстам» (Ба Пўлод Толис, 1962), «Барои њурмати мўи 
сафедаш» (Ба Мирзо Турсунзода, 1963), «Шеъри ќазоќ» (Ба Олжас Сулаймонов, 1963), «Дар 
сўгвории устод Осимї» (1995), «Биё» (Ба Бурњониддин Раббонї), «Ки Масъуд зодааст чархи 
баринаш» ва «Тарњи Зобул» (эњдо ба Ањмадшоњи  Масъуд, 1995), «Барои Лоиќ Шералї» (соли 
2000), ашъори Лоиќ Шералї – «Хайём», «Гўри Дониш дар куљост?», «Ќитъаи шеър» (Ба Мирзо 
Турсунзода), «Рўњи Нењру»,(Ба Љавоњирлаъл Нењру), «Сатрњои нотамом» (ба Њабиб Юсуфї), 
«Айнї», (ба Садриддин Айнї) дар ашъори Бозор Собир – «Дарахти шеър» (Барои Муъмин 
Ќаноат), «Муљассамаи Айнї» (ба устод Айнї), «Туро њамчун Бухоро дўст медорам» (Ба Љалол 
Икромї), «Барои Рањим Њошим», «Барои Лоиќ» ва ѓайра намунањое аз ашъори ѓиноии 
шахсиятї мебошанд, ки дар ќолабњои гуногун навишта шудаанд.  

Дар адабиёти замони истиќлол, бахусус ин навъи шеър тамоюли нав пайдо карда, беш аз пеш 
вусъат гирифт. Шоирон дар баробари зикри шахсиятњои зиёди хизматнишондодаи љабњањои 
гуногун, инчунин ба масъалањои сарнавишти таърихи миллат, њувияти он, худшиносии миллї 
ва таърихї бо падидањои гуногунаш, ситоиши ќањрамонии диловарони ватандўст ва тарѓибу 
ташвиќи дигар арзишњои миллї даст заданд. 

Аслан чунин намуди шеър ва руљуъ ба таъриху фарњанги гузашта аз солњои шастуми асри 
ХХ, баъди ба майдони адабиёт ќадам гузоштани шоирон Мўъмин Ќаноат, Лоиќ Шералї, Бозор 
Собир, Гулрухсор, Ќутбї Киром, Гулназар ва дигарон бештар рушд карда, боиси тањаввули 
рўњияи худшиносии миллї дар адабиёт гардид. Аз љумла, шеърњои дар бораи шахсияти Борбад, 
Абўабдуллоњи Рўдакї, Сино, Хайём, Ањмади Дониш, Айнї, Мирзо Турсунзода, Муњаммадљон 
Шакурї ва дигарон навиштаи Лоиќ Шералї саршор аз рўњияи худшиносї ва гиромидошти 
шахсиятњои фарњангии миллат буда, барои тарбияи ватандўстию миллатпарварии мардум 
хизмат намудаанд. 

Дар баробари ин, як рукни муњими шеъри ѓиноии шахсиятиро руљуъ  ба таърихи миллат ва 
корнамоињои шахсони  асотирї, фарњангї, сиёсию таърихї ташкил додааст, ки силсилаи 
шеърњои «Илњом аз «Шоњнома», «Тољикистон – кишвари ман», «Оли Сомон»-и Лоиќ Шералї, 
«Теѓи Сино», «Ањмади Дониш», маљмўаи  шеърњои «Масъуднома»-и Бозор Собир намунањои 
он мебошанд. Дар ин шеърњо на танњо симои шахсиятњо, балки роњњои расидан ба маърифат, 
шинохту гиромидошти ватан ва фарњанги миллї, ормонњои миллату давлат таблиѓу ташвиќ 
гардидаанд. Дар хусуси махсусиятњои адабиёти тољикї  дар солњои 60-ум адабиётшинос 
Муњаммадљон Шакурї таъкид мекунад: «Аз солњои шаст дар  адабиёти шуравї, аз ҷумла дар 
адабиёти форсии тоҷикї моддигарої ва назари иљтимоии синфї (табаќотї) каме коста, 

масъалањои маънавият ва ахлоќ бештар ањаммият пайдо кард. Як падидаи маънавиятљўї ин 
буд, ки  дар  шеъри форси тољикї мавзуи худшиносии миллї, аз љумла худшиносии таърихї 
мавќеи басазо ёфт. Ин мавзуъ солњои баъд пайваста аз пањлуњои нав баррасї шуда, солњои 
навад, дар даврони истиќлол дар шеър  мавзуи асосї шуд» [2,  с.434]. 

Симои таърихї ва корномаи ќањрамононаи Темурмалик низ њамчун як љузъи ифтихори 
миллї дар шеъри муосири тољик љойгоњи хоса пайдо намудааст. Дар шеъри шоирони муосир 
Темурмалик рамзи шуљоату мардонагї, далерї, ќањрамонињои бемисл ва нотакрори мардуми 
тољик тасвир шудааст, ки новобаста ба нерўњои нокифояи хеш бо шуљоату мардонагї ва дили 
саршор аз мењри ватан бар зидди ѓосибон муборизаи беамон мебарад. Њарчанд дар ин 
муборизаи нобаробар лашкари камшумори Темурмалик натавонист шањри Хуљандро аз љанги 
муѓулони хунхор дар амон нигоњ дорад, вале бо далерию корнамої, тадбиру хирад ва кордонии 
худ ин вањшиёни хунхори биёбониро дар тарсу  њарос андохт. Бахусус, дар натиљаи сохтани 
ќаълаи обї ва киштињои зирењпўш чанд муддат нерўи муѓулонро нигоњ дошта, тавассути 
тадбир ва усулњои чангии худ њазорон муѓулро ба хоку хун оѓушта намудани ў зевари китоби 
таърихнависони асримиёнагї гардидааст.  

Хеле љолиб аст, ки достони корномаи Темурмалик фаротар аз китоби таърих дар асрњои 
миёна њамчун рамзи мардонагию ватандўстї вориди шеъру адабиёти бадеї гардида, симои ўро 
чун ќањрамони миллии мардуми форсизабон муаррифї намудааст. Бинобар њамин  њам, дар 
шеъри  суханварони муосир, бахусус шоироне, ки  ба корномаи бузурги таърихии Темурмалик 
ишора кардаанд, симои ў дар заминаи воќеоте офарида шудааст, ки аз китоби муаррихони 
асримиёнагї сарчашма мегирад.  

Инъикоси ном ва корномаи Темурмаликро дар осори манзум ба тариќи зерин мушоњида 
кардан мумкин аст:  

1. Номи Темурмалик њамчун ќањрамони миллї нишон аз ифтихори ватандорї ва рамзи далерию 
шуљоат истифода гардидааст.  

Дар ин сурат, њар ваќт суханварон аз бузургдошти ватан ва арзишњои он сухан ба миён 
меоранд, номе аз шахсиятњои ќањрамонро тариќи мисол зикр мекунанд. Чунончи, Лоиќ дар 
шеъри «Хоки Ватан» аз ќањрамонии Деваштич, ки ќурбони нољавонмардињои даврон 
гардидааст, чунин ёд мекунад: 

Хоки ту 
Бо сари пуршўри Деваштич то Баѓдод рафт. 
Он сари аз тан људо, 
Аз ту људо 
Бо дод аз бедод рафт [11, с.207]  

Ин суханвари мумтоз дар шеъри «Рўди Сир», ки дар он аз шањомату шукўњ ва зебоии дарёи 
Сир сухан меронад, номи Темурмаликро низ њамчун кањрамони миллии тољикон зикр кардааст: 

Дарёи Сайҳун меравад, 
Дар дил шабохун меравад, 

Ранги ғазалҳои Камол 
Бо чанд мазмун меравад. 

Дар ҳасрати Темурмалик 
Аз синааш хун меравад [11, с.414]. 

Дар пораи мазкур аз мафњумњои «дарёи Сайњун» ва «ѓазалњои Камол» оњанги ифтихор, вале  
аз зикри номи Темурмалик оњанги таассуфи пур аз њасрат аз гардиши айём эњсос мегардад, ки 
ба воќеияти таърихии муќовимати нобаробар ва нокомонаи ин шахсияти таърихї иртибот 
дорад. Аз ин лињоз, номи Темурмалик дар шеъри шоирони муосири тољик аз ду дидгоњ – яке 
ифтихор ва дигаре таассуф бар хиёнату фољиае, ки бар сари ў омад, мавриди истифода ќарор 
гирифтааст, афкору андеша низ аксаран дар атрофи њамин мафњумњо чарх мезанад. Чунончи, 
дар шеъри Ањмадљони Рањматзод «Хиёнати Муњаммади Хоразмшоњ», на танњо мафњуми 
«хиёнат» дар номи шеър истифода гардидааст, балки шахси Темурмалик низ њамчун ќањрамони 
аз хиёнати дигарон шикастхўрда тасвир гардидааст: 

Бар тахти ховарон агар ояд Љалолиддин[?], 
Темурмалик њамерасад – арвоњи хунталаб. 
Шамшери нур мехалад бар синаи шафаќ, 
Резад ба пойи тахти ѓам хунобањои шаб [7, с.340]. 

Ањмадљони Рањматзод дар ин шеър номи Темурмаликро бо мафњуми «арвоњи хунталаб» зикр 
кардааст, ки маънои «инсоне, ки ќарзњои хешро аз дунё наситонида ба рўњ мубаддал 
гардидааст, яъне вафот кардааст»-ро дорад. Ба ин  маънї,  шоир ба нокомї ва шикасти 

Темурмалик дар ин муборизаи хуношом ишора кунад њам, мафњуми зикрнамудаи ў дар 
адабиёти тољик нав нест: ибораи «арвоњи хунталаб» ба маънои «рўњи ноумед» як навъ 
бањрабардории  шоир аз шеъри «Арвоњи домангир»-и Лоиќ Шералї мебошад: 

Мепарад рўњи Рустами дастон, 
Љониби мулки умри љовидон. 
Рўњи Тањмина – рўњи домангир 
Мепарад аз кафош бо таъхир [12, с.531]  

Дар шеъри «Магар шањри Хуљанд ин љо?» шоир Озод Аминзода бо ифтихор аз шукуфоии 
зодгоњ дар ќатори дигар бузургони Хуљанд, аз ќабили Камоли Хуљандї, Мањастї, Асирии 
Хуљандї ва Содирхони Њофиз - њар кадомеро бо сифати хоси худ ёд карда, боз њам аз 
Темурмалик бо сифати «марди майдон»-и ба орзу нарасида  ёд меоварад: 

Агар соњибкаромоте будам, њоло 
Бузургони њамин шањри Хуљандамро- 
Камоли дар ѓазал мумтози давронро,  
Њам он Темурмалики марди майдонро, 
Мањастии ба назди орзуи хеш ољизро 
Асирирову Содирхони Њофизро 
Аќаллан як –ду соат зинда мекардам, 
Ки то бинанд ин шањри гулистонро, 
Далерии далерон, ќудрати дастони инсонро, 
Ба онњо як ба як бо сарфарозињо 
Сухан аз наќшаи имрўзу њам оянда мекардам… [ 1,с.199-200]. 

Ба мушоњида мерасад, ки шоир Озод Аминзода аз равзанаи дигаре ба зикри номи 
шахсиятњои бузурги Хуљанд, аз љумла Темурмалик рў овардааст, зеро шеъри мазкур чун 
ашъори дигари дар бораи Темурмалик сароидашуда аз оњангњои яъсу ноумедї, таассуф ва ё 
оњанги ифтихор аз диловарињои фарзандони шуљои ватан иборат намебошад. Азбазки шеъри 
мазкур дар даврони шўравї таълиф гардидааст, ќањрамони лирикї - ифодакунандаи рўњияи 
инсони хушбахт ва озоди њамон замон мебошад, ки ифтихор аз ватани озоду обод дорад. Ў 
њарчанд Камоли Хуљандиро бо ибораи «дар ѓазал мумтози даврон» ва Темурмаликро бо сифати 
«марди майдон» зикр менамояд, вале бо овардани мисраи «Мањастии ба назди орзуи хеш 
ољизро» ба асли њадафи худ, ки баёни муќоисаи замони гузаштаи Хуљанд бо замони шўравї ва 
нишон додани бартарии замони нав (замони зиндагонии ќањрамони лирикї ва  шахси шоир) 
роњ љустааст. Аз ин лињоз, бо зикри номи «бузургони Хуљанд», аз љумла Темурмалику Камоли 
Хуљандї, Мањастию Асирї ва Содирхони Њофиз шоир танњо як орзу дорад: Мехоњад, ин 
бузургонро «аќаллан як –ду соат зинда созад», то ки ин, ки мањсули «ќудрати дастони инсон»-и 
замони навро бубинанд. Шоир бунёдкорони ин «шањри гулистон»-ро бо мафњуми «далерии 
далерон» ифода намудааст, ки зоњиран ин муќоиса дар заминаи тафаккури муболиѓаомези 
замони шўравї ба вуљуд омада, намунаи он дар манзумаи «Кремл»-и Лоњутї ва 
муќобилгузории он бо «Харобањои Мадоин» ба мушоњида мерасад. Аз ин лињоз, муроди шоир 
аз зикри номи Темурмалик таъкиди замони зиндагии ўст, на васфи ќањрамонии Темурмалик. 
Маќсади мо низ дар ин маврид бо нигоњи интиќодї рў овардан ба шеъри Озод Аминзода нест, 
балки зикри ин нукта аст, ки шоир њамчун фарзанди замони худ аз дидгоњ ва талаботи давр аз 
роњи муќоисаи ду замон хостааст, пешравињои даврони худро нишон дињад. Новобаста ба ин, 
Темурмалик дар шеъри мазкур ба ибораи «марди майдон» васф гардидааст, ки баёнгари 
эътирофи корномањои ќањрамононаи ў мебошад.  

Аммо дар шеъри шоири хуљандї Темурмалик Рустамов номи Темурмалик бо оњанги пур аз 
ифтихор зикр мегардад. Шоир њангоме, ки аз дўст доштани ватан ва њифзу њимояи он сухан 
мегўяд, худро боифтихор аз ворисони арзандаи Темурмалик арзёбї мекунад: 

Темурмалики хуљандї авлоди ман аст, 
Бањри шарафи диёр мемирам ман.   

Дар чунин шеърњо симои Темурмалик њамчун ќањрамони ормонї, намои шуљоату далерї ва 
устуворию матонати  халќи тољик зуњур намудааст. 

2.Шеърњои алоњидае, ки дар онњо љузъе аз корнома ва ё зиндагиномаи Темурмалик ба хотири 
ибратомўзї зикр гардидаанд. 

Дар бархе аз ашъоре, ки дар  он номи Темурмалик зикр гардидааст, љузъе аз зиндагї ва ё 
корномаи ў њамчун унсури маъносоз мавриди истифода ќарор гирифтааст. Дар шеъри «Видои 
Темурмалик»-и Фарзона охирин лањзањои Хуљандро тарк кардани Темурмалик, ба чанги 
ѓосибони чингизї даромада, ба макони айши «вањшиёни беамон» мубаддал гардидани шањри 

Хуљанд, бехонумон шудани мардум бар асари ин воќеоти шуму хонабарандоз ва нињоят бо 
ноумедињои зиёд тарки Хуљанд кардани Темурмалик тасвир ёфтааст. Дар мењвари андешаи 
шоир њамчунон андешаи ватандўстї ва муњаббати ќањрамони шеър нисбат ба зодгоњи худ дар 
мисоли ба худ бурдани як мушт хоки Ватан ќарор гирифтааст. Зикр кардан бамаврид аст, ки 
тасвири ватандўстї бо корбурди мафњуми «хоки Ватан» дар адабиёти тољик аслан сухани тоза 
нест ва љузве аз очерки таърихии устод Садриддин Айнї – «Ќањрамони халќи тољик 
Темурмалик»-ро ташкил додааст. Дар очерки таърихии Садриддин Айнї манзараи мазкур хеле 
самимї, муассир, љаззоб ва воќеї тасвир гардида, симои ватандўстонаи Темурмаликро равшану 
барљаста инъикос намудааст.  

Боисти таъкид аст, ки баъди ба майдон омадани очерки устод Айнї «Ќањрамони халќи тољик 
Темурмалик» мафњуми «мушти хоки ватан» њамчун намунаи олии дўст доштани мењан дар 
ашъори ватандўстона ва мењанпарастонаи шоирон мавќеъ пайдо намуд, ки намунаи олии он 
«Хоки ватан»-и Шоири халќии Тољикистон Лоиќ Шералї мебошад. Вале шеъри Лоиќ Шералї 
дар ќиёс бо ашъори шоирони дигари тољик, ки  мафњуми «хоки ватан»-ро истифода намудаанд, 
бо вусъати фикр, тарзи масъалагузорї ва њалли он тафовут мекунад, зеро Лоиќ ин мафњумро ба 
рамз табдил додааст. Шоир бо ифтихор таъкид мекунад, ки агарчи Тољикистон сарзамини 
камзамин аст, вале хоки онро фарзандони бузургаш ба аќсои олам бурда, ватанро ба арзу тўл 
васеъ кардаанд: 

Њар куљо рафтанд онон, 
Ё ба Макка, ё Мадина, 
Ё гуреза аз њама тазвиру кина. 
Мушти хокатро ба киса ёдгорї бурдаанд,  
То агар рўзе бимиранд аз ќазо, 
Дар ѓарибї бекасу беошно. 
Хоки ту бошад нишони охирин. 
Хоки ту бо сари пуршўри Деваштич то Баѓдод рафт, 
Он сари аз тан људо, аз ту људо, 
Бо дод аз бедод рафт.  
Хоки ту бо сари Рахшона то Юнон расид, 
Бо њазорон нолаю афѓон  расид. 
Бурд Сино то Њамадон хоки ту, 
Монд он љо мушти хоки поки ту [11, с.206-207]  

Дар шеъри мазкур агарчи зимни мафњуми «Мушти хокатро ба киса ёдгорї бурдаанд», 
мафњуми маъмулии «хоки Ватан» фањмида мешавад, дар мисрањои минбаъда он љанбаи 
фарохтаре ба худ гирифта, мафњумњои ному овоза, шуњрат ва вусъати маънавиро ифода 
намудааст. Зеро муроди суханвар аз мисраъњои «Хоки ту бо сари пуршўри Деваштич то Баѓдод 
рафт», «Хоки ту бо сари Рахшона то Юнон расид» ва «Бурд Сино то Њамадон хоки ту» ифодаи 
вусъати ному шуњрат ва овозаи кишвар тавассути фарзандони барўманди он мебошад. 

Шоири халќии Тољикистон Фарзона дар шеъри «Видои Темурмалик» бо истифода аз лањзаи 
њассосе, ки бешубња дар заминаи илњом аз очерки устод Садриддин Айнї ба вуљуд омадааст, 
дар заминаи дар маркази тасвир ќарор додани симои Темурмалик ба офаридани шеъри 
ватандўстона муваффаќ гардидааст. Агар аз лињози сохторшиносї ба шеъри мазкур нигарем, 
он оњанги иљтимої дошта, аз 14 байт иборат мебошад, вале дар байни абёти ин шеъри комил 
танњо байтњои 1, 3, 5 ва 7-ум маќсаду маром ва њадафи шоирро бар дўш доранд. Абёти 
боќимонда, ки ба наќли як љузъи рўзгори Темурмалик, яъне њангоми тарки Хуљанд мушти 
хокеро бо худ бурдани ў ихтисос доранд, танњо василае барои пайванди сухан ва љињати 
таќвияти андеша оварда шудаанд. Байти  аввал  манзараи умумии нооромї ва фољеаи ватанро 
дар сурати ба киштии бар асари тўфон сарнагунгардида ташбењ додани ватан ба тасвир  
гирифтааст:  

Киштии мењан зи тўфон сарнагун шуд, 
Коми дарё лаб ба лаб аз љўши хун шуд [9, с.85]. 

Тўфони њаводиси рўзгор киштии мењанро ба коми худ мекашад ва дар натиља мавзеи тўфон 
окандаи љўши хун мегардад. Аммо ду байти баъдї комилан бо байти якум  иртибот надоранд 
ва суханвар ба тасвири  њолат, фазо ваќти дигаре мегузарад: Подшоње ба тахтаи шикаста 
нишаста ба самти ороми соњил равон аст, вале дар он канори соњил шањри Хуљанди ў дар 
тасарруфи бегонагон аст. Байти чорум тасвири  њолати онњоеро дарбар гирифтааст, ки дар ин 
айёми барои халќу миллат сарнавиштсоз нисбати таќдири ояндаи он бетафовут њастанд, зеро ба 
ибораи шоир «хуни гарми  мардии онњо фисурда» аст. Дар байти панљум шоир боз њам ба 

тасвири њолати Хуљанд, ки айшгоњи мардуми бегона гардидааст, мепардозад ва ба асли маблаб 
бозмегардад: 

Ё Худо, то кай дар ин дунёи гардон 
Тољик андар марзи худ бехонумон аст?! [9, с.85]. 

Бешубња, дар ин байт манзараи бар асари љанги дохилї аз ватани худ гуреза ва бехонумон 
гардидани мардуми тољик баръало эњсос мегардад ва хитоби шоир, ки дар нињояти њайрату 
тааљљуб аз Худост, маќсаду муроди ўро равшан ба намоиш мегузорад. 

Дар байти њафтум шоир дар бораи хомўш гардидани «оташи ќудсии Зардушт» сухан 
рондааст, ки он ба шукўњу фурўѓ, маънавият ва бузургии миллати тољик ишора мекунад, ки 
боиси  зери хатар ќарор гирифтани њама гуна муќаддасот ва арзишњо мегардад. Њамин тариќ, 
агар абётеро, ки дар онњо муроди марказии шоир гузошта шуда, дар боло рољеъ ба онњо изњори 
андеша намудем, људо намоем, дар сурати риояи ќолабњои сохторї, яъне риояи ќофия онро ба 
сурати шеъри алоњида пазируфтан мумкин аст. 

Киштии мењан зи тўфон сарнагун шуд, 
Коми дарё лаб ба лаб аз љўши хун шуд. 
Дар гиребон мекашад сарро фурўтар, 
Он ки хуни гарми мардияш фасурда   
Ё Худо, то кай дар ин дунёи гардон 
Тољик андар марзи худ бехонумон аст?! 
Мурда кайњо оташи ќудсии Зардушт,   
Мекашад шањри варо зулмот бар ком… [9, с.85]. 

Тасвир дар шеъри мазкур аз лањзае оѓоз мегардад, ки Темурмалик бар тахтапорае савор 
шуда, то ба соњил мерасад. Акнун ба назари ў Хуљанд монанди ёрест, ки бар дасти аѓёр 
афтодааст: 

Лек он љо, андар он соњил Хуљандаш 
Њамчунон ёрест, к-аѓёре рабуда [9, с.85]. 

Ин њолати варшикастагї Темурмаликро хеле рўњафтода намудааст, ў сари хешро ба гиребон 
дарунтар мекашад, то ин ки ба њеч куљо нанигарад ва осори фољеаи аз муѓулон ба љо мондаро 
набинад. Домани поки ин шањри ќадимї олуда гашта, худ ба коми зулмоту торикї фурў рафта 
аст, њатто ќалъаи сохтаи Темурмалик њам, ки бесоњиб монда буд, монанди љомањои азодорон 
сиёњфом метобад. Темурмалик аз тахтапораи шикаста хешро ба соњил кашид, маствор мушти 
хоки гарму нарми ватанашро монанди ташнае, ки аз оби хушгувор рафъи ташнагї мекунад, бўй 
кард. Ба димоѓаш бўйи шиноси атри гулњову сабзањои Ватан расид. Даст фароз кард ва њамчун 
охирин ёдгории ватани азиз мушти хокеро чун ганљ ба даст гирифт ва роњи хешро идома дод. 
Ин охирин подошу дастранље буд, ки Темурмалик бо худ гирифта, њамчун фарзанди содиќ онро 
азизу гиромї медошт, охирин нишонае, ки ўро дар ѓарибї бо Ватан пайванд мебахшид. 

Дар тасвири Фарзона Темурмалик ба роње меравад, ки дигар бозгашт надорад, ин роњ ўро ба 
маконе мебарад, ки дар он љо ин хоки муќаддас «дар гўри ѓарибаш бо љисми ў пайванд» 
мешавад.  

Агар ба таври умум таваљљуњ кунем, нигоњи Фарзона ба ин масъала куллї аст, ў ба 
љузъиётњои таърих, аз љумла, лашкар љамъ намуда, њамроњи ќањрамонони шуљоъ дар 
сарзаминњои дигар бо муѓулон мубориза бурдани Темурмаликро таъкид намекунад. Зеро 
чунонки аз осори таърихї бармеояд, Темурмалик њангоми фирор аз љазираи обии худ бо 
киштињои зирењпўши худ муѓулњои хунхорро ба вањшату њайрат андохта буд, вале дар шеъри 
Фарзона мо акси ин њолатро мушоњида мекунем. Темурмалик аз ќалъаи худ на бо киштињои 
зирењпўш, балки савори тахтаи шикастае берун мешавад, ки ин матлаб агарчи бо гуфтаи 
муаррихони асримиёнагї созгор намеояд, як тасвири шоирона аз ин фољеаи мудњиш мебошад.  

Таваљљуњ ба «Видои Темурмалик» нишон медињад, ки Фарзона  дар сохтмони шеър ба чанд 
нукта, ки бунёди марказии асарро ташкил додаанд, диќќат додааст:   

- тасвири манзараи Хуљанд  пас аз ишѓоли муѓулон, ки дар он дигар аз оташи мењру 
муњаббати зиндагї нишоне намонда, шањр дар коми торикию љањлу зулмот мондааст;   

- баёни харобкорињо ва вањшиёнати муѓулон дар Хуљанд; 
- тасвири рўњияи Темурмалики ноумеду шикастадил;  
- њангоми видоъ мушти хоки муќаддаси Ватанро бо худ гирифтани Темурмалик. 
Њамин тариќ, дар офаридани  шеъри «Видои Темурмалик» Фарзона аз он њаќиќати воќеї, ки 

дар китобњои таърихї оид ба Темурмалик, аз љумла пас аз ишѓоли Хуљанд шањрро тарк намуда 
рафтани ў баён намудаанд, берун нарафта, лањзаи мушти хоки ватанро бо худ ба ёдгорї 
гирифтани Темурмаликро, њамчун нишони ватандўстии ў баён намудааст. Мушти хоки 

муќаддаси Ватанро барои ќањрамон њамчун ганљ ва охирин мукофоти захмату талашњои ў 
арзёбї кардааст:  

Бар замин нохун бисуду берун овард,  
Як кафи хоки ватанро њамчу ганље. 
Љуз кафи хоке нашуд ўро дар офоќ,  
Охирин подоши ранљу дастранље [9, с.85]. 

Шеъри Фарзона бо тасвири пурсўзу лањни пур аз таассуф, ки сањифањои пурфољеаи поёни 
зиндагї ва муборизаи Темурмаликро нишон медињад, хотима ёфта, њамин рўњия образи 
Темурмаликро  дар  назари хонанда равшан љилва медињад:  

Пас ба сўи бекароне рањ гирифт ў, 
Дар кафаш хоке муќаддас њамчу фарзанд. 
Хоки пайванде, ки дар гўри ѓарибаш 
Мешавад бо љисми ў пайванд, пайванд…[9,с. 85]. 

Дигар  аз суханвароне, ки дар бораи ќањрамонињои Темурмалик шеърњо эљод намудааст, 
Шоири халќии Тољикистон Нурмуњаммад Ниёзї мебошад.  Дар ашъори ў се шеър - 
«Темурмалик шудан муњол аст», «Хуљанди  кўњна» ва «Урдугоњ» мављуданд, ки ба 
муносибатњои гуногун аз Темурмалик ва корнамоињои ў, инчунин аз муборизаи ќањрамононаи 
халќи тољик бар зидди муѓулњо ёд намудааст. Шеъри «Темурмалик шудан муњол аст» аз шаш 
банди 4-5 байтї иборат буда, зоњиран дар ќофиябандии маснавї гуфта шудааст. Њар банди 
шеър бо мисраъ ва ё байти саволии марбут ба сифатњои инсонї ва  ќањрамонии Темурмалик 
оѓоз гардида, сипас муаллиф вобаста ба њамон савол бо чор ё панљ байт љавоб медињад. Зимни 
саволи аввали «Темурмалик чї сурате дошт?» шоир Темурмаликро марди бузургќомати 
оњаннињод бо рўйи офтобию чашми дарёии пур аз  муњаббат, ки нишон аз одамияти волои ў 
мекунад, тасвир кардааст:  

Темурмалик чї сурате дошт, 
Пањну бузург ќомате дошт. 
Рўй офтобу чашм дарё 
Оњаннињоди пурполо. 
Нури ду чашми пурмуњаббат 
Пур аз нишони одамият. 

Шоир сифатњои Темурмаликро на дар заминаи ишороти муаррихон ва кутуби таърихї, 
балки дар заминаи эњсосу таассуроти шоирона - хоксор, покизамаѓз, боњамийяту боњиммат ва 
силањшўр баён намудааст. Сухани шоир, ки «Девори ќалъаи Хуљанд ўст» - мегўяд, бешак 
бардошти  шоир аз сухани таърихии Исмоили Сомонї аст, ки дар њифзи Бухоро баён дошта 
буд: «То зинда бошам, бораи шањри Бухоро ман бошам».   
Ќањрамони лирикии шеър, ки шахси шоир аст, аз он ифтихор мекунад, ки Темурмалик аз 
гузаштагони ўст, аз ин рў мегўяд:  

 Бо њафт пушт хеши ман буд, 
 Ў зодаи њамин ватан буд [4]  

Аз муњтавои шеър маълум мегардад, ки он низ замоне иншо гардидааст, ки байни тољикон 
љангњои  шањрвандї идома дошт, аз ин рў, шоир бо ёдоварї намудани зиндагї, ќањрамонї ва 
ватандўстии Темурмалик мардумро ба вањдату муттањидї ва ватандўстї даъват мекунад. 
Хулосањои зерини  шоир дар робита ба оќибати љангу хунрезї, ки дар зер оварда мешаванд, 
исботи њамин андеша мебошад:   

Чун халќ байни худ биљангад, 
Мирад, бияфтаду билангад. 
Тољик зи хеш поймол  аст, 
Темурмалик шудан муњол аст. 

Дар шеъри «Хуљанди кўњна»-и Нурмуњаммад Ниёзї, ки моњиятан ба муќоисаи дирўзу имрўзи 
ин шањри куњанбунёд бахшида шудааст, низ аз Темурмалик ёд мешавад. Шоир ба харобањои 
деворњои ќадимаи ба хок яксоншудаи  ќалъаи Хуљанд  нигариста, аз њар хишти кўњна, гилу оби 
он маънї мељўяд, зеро онњо шоњиди бевоситаи рўзњои шодию ѓам, куштору сўхтор ва 
муборизањои љоннисоронаи мардуми ин шањри ќадимбунёд мебошанд. Шоир ба таърихи 
фаротар аз замони муѓул, бахусус ба он даврае, ки лашкари юнону маќдунї дар канори рўди 
Сир шањри «Искандарияи аќсо»-ро бунёд мегузоранд, руљуъ  намуда, бо ин маќсад таърихи 
ќадимаи шањри куњанбунёдро ёдовар мешавад. Дар ин ёдоварии таърих шоир ба бунёди ќалъаи 
мазкур, ки дар сохтмони он «хуни халоиќ», яъне њазорон фарзандони тољик рехтааст, ишора 
мекунад: 

Ту њастї охирин шањри Сикандар, 
Туї љовид дар ин вусъатобод. 
Гилу оби ту аз хуни њалоиќ, 
Ва хишти туст аз Сангину Пўлод [5, с.19-20]   

Дар бунёди маънии абёти боло шоир ба офаридањои андеша ва  тафаккури мардумї ишора 
кардааст, зеро дар байни мардуми Хуљанд чунин аќидае мављуд аст, ки гўё лашкариёни муѓул 
барои  мустањкам гардидани деворњои ќалъа аз мардуми  мањаллї онњоеро, ки номњои 
«Сангин» ва «Пўлод»-ро доштанд, њамчун сангу хишт истифода намуданд. Бояд гуфт, ки дар 
офариниши чунин маънии шоирона Нурмуњаммад Ниёзї агар аз як тараф андешањои фарњанги 
омиёнаро истифода намуда бошад, аз љониби дигар, ба масъалаи дигаре таваљљуњ намуда, бино 
гардидани чунин ќалъаро натиљаи љабру зулми њокимони замона донистааст. Агар даќиќтар 
таваљљуњ намоем, агарчи  шоир таърихи ќадимї будани  Хуљандро дар мисоли ќалъаи ќадимаи 
канори шањр  исбот карданї мешавад, вале маќсади асосии шоир танњо зикри масъалаи мазкур 
нест, балки ба ин масъала бо дидгоњ ва талаботи замони нав менигарад ва мегўяд: «Ту шањри 
ќадимї њастї, ќалъаи  ќадимаи ту шоњиди бисёр воќеањо, аз љумла бунёд гардидани шањри 
канории давлати Искандар аст. Ту шоњиди он њастї, ки  дар бунёди ту хуни њазорон халоиќ  ва 
Сангину Пўлод рехтааст.  Вале дар хама давру даврон дар канори ту, ки рўди Сир равон аст, 
ошиќон ба њамдигар розу ниёз мегўянд».  Дар  шеъри мазкур њадди аќал шаш андеша дар 
канори њам баён гардидаанд: 
1. Баёни ќадимї будани Хуљанд дар мисоли тасвири ќалъаи  он 
2. Аз хуни мардуми бегуноњ бунёд гардидани ќалъаи Хуљанд 
3. Рўзњои сангинеро паси сар кардани Хуљанд 
4. Дар муборизаи зидди душманон наќши равшан гузоштани фарзандони зафарманди Хуљанд 
5. Њамчун шањри пурармон рўзи накўро [ки  имрўз дорад] танњо дар хоб дидани Хуљанд 
6. Макони дилдодагон ва ошиќон будани канори рўди Сир дар гузашта ва имрўз 

Агар мантиќан ба андешае, ки дар банди панљум зикр гардид, таваљљуњ намоем, равшан 
мешавад, ки ќањрамони лирикї шахсест, ки  дар замони осоиштагї  ва осудахотирї ќарор 
дорад. Ин ќањрамон бешак зода ва парвардаи даврони шўравист, зеро зимни аз гузаштаи 
Хуљанд ёд овардан аз љањонбинии роиљи он замон, яъне аз хуни халќи мазлум бино ёфтани 
ќасру ќалъањо (ки дар назири ин андешаро дар манзумаи  «Кремл»-и Абдуќосим Лоњутї низ 
мушоњида мекунем) бањра бардоштааст.    

Гузашта аз ин, «ту  мулки пурармон њастї ва ин рўзњои накўро танњо дар хоб њам дидаї» - 
гуфтани муаллиф низ ишора ба он мекунад, ки ќањрамони лирикї шахси замони нав аст ва 
гузаштаро бо  имрўз муќоиса менамояд. Дар зимни ин муќоиса, ки маќсади асосии суханвар дар 
он нуњуфтааст, мафњуми «темурмаликон»-ро офаридааст, ки рамзи ќањрамонони зафарпешаи 
Хуљанд мебошад.  Дар шеъри «Хуљанди кўњна» моњияти масъаларо андешаи фалсафии бо  
рангу тобишњои нав такроршавандагии њодисаю воќеањои рўзгор ташкил дода, ин андеша дар 
шеъри дигари шоир   бо номи «Хуљанди кўњна» ва «Урдугоњ» низ идома ёфтааст.  

Ончунонки аз номи шеър низ маълум мегардад, дар шеъри «Хуљанди кўњна» шоир дар бораи 
аз байн рафтани Хуљанди ќадима сухан меронад, вале дар шеъри «Урдугоњ» шоир ба ќалъаи 
таърихии Хуљанд њамчун рамзи љовидонї ва нишонаи ќањрамонињои гузаштагон мурољиат 
менамояд. Шоир ќалъаи таърихиро мухотаб ќарор медињад ва ба ў њамчун ба як нафар 
ќањрамони мубориз, ки дар канори Темурмалик камон ба даст гирифта дар пайкори зидди 
муѓулони ѓосиб корнамої нишон додааст, мурољиат менамояд:   

Чун њама тољики камонбардор, 
Ту њам, Урду, камонбадаст будї. 
Дур норафта њељ аз пайкор, 
Дар задухўрдњо задї, хўрдї  [5, с.8-9]. 

Бо вуљуди он ки наќши зиёди тири муѓулон чун садњо диловарони муборизи Хуљанд дар 
љисму љони ќалъа низ боќї монд, вале душман натавонист бар ин ќалъаи таърихї зафар кунад, 
зеро он ба хок яксон нагашта то имрўз дар миёнаи шањр њамчун рамзи ёдгорї аз он рўзњои 
мудњиш боќї мондааст. Аз ин лињоз, ќањрамони лирикї ба ќалъа њамчун ба як ќањрамон 
мурољиат намуда мегўяд: 

Ман кунун љониби ту менигарам, 
Пањлавони њазору як майдон. 
Њар гање аз бари ту мегузарам, 
Рамзи халќам бигўямат ба љањон [5, с.8-9]. 

Дар шеърњои Нурмуњаммад Ниёзї оњангњои њаётдўстонаи пур аз ифтихор аз муборизаи 
ќањрамононаи Темурмалик ба равшанї эњсос мегардад. Ниёзї ба ќалъаи Хуљанд њамчун ба 
«пањлавони њазору як майдон», ќањрамони зафарманд менигарад ва ўро њамчун рамзи  
ќањрамонињои халќ маънидод мекунад, зеро ин ќалъа њикояти ќањрамонињои гузаштагони 
пурифтихорро ба имрўзиён  расонидааст.   

Шоири халќии Тољикистон Низом Ќосим низ дар «Темурмалик» ном шеъраш ба гунаи дигар 
ба тасвири ќањрамонињои ин муборизи хуљандї  рўй овардааст. Шеъри мазкур аз 12 байт 
иборат буда, шоир дар ибтидо нигоњи кўтоње ба таърихи кањрамонињо ва давлатдории тољикон 
меандозад ва аз истиќлолият ва озодї, ки дар заминаи ба арсаи таърих зуњур кардани давлати 
Сомониёну Тоњириён ва аз чанги арабњо озод шудани  Ватан ба миён омад, сухан мекунад: 

Чу озод шуд аз арабњо Ватан, 
Дамид андаке љони зебо Ватан. 
Сарафкандагї чанде охир бишуд, 
Зи авлоди Сомону Тоњир бишуд  [3, с.473] 

Вале, ин озодию истиќлол дер давом намекунад, зеро «турктози муѓул» дањшати дигареро ба 
сари тољикон овард, муѓулони чун ѓули  Чингиз ногањ чун мўру малах  шару шўре бар сари 
мардум оварданд.   

Пас он турктозї сар овардашон, 
Чу мурѓони бе болу пар кардашон… 
Зи њоли бад аммо батар низ буд, 
Муѓулони чун ѓўли Чингиз буд, 
Ки ногањ чу мўру малах рехтанд, 

Шару шўри бе мисл ангехтанд  [3, с.473]. 
Шоир ин љо ду њодисаи таърихї – њамлаи аъроб ва њуљуми муѓулонро муќоиса мекунад ва 

воќеаи дуюмиро чун «шару шўри бемисл» маънидод мекунад, зеро агарчи ѓасбкорињои аъроб 
барои миллати тољик харобињои маънаии фаровон овард, бар хилофи њамлаи муѓул, ки мулкро 
комилан ба харобии гўшношунид овард, шарофатњое низ аз худ боќї гузошт: 

Аќаллан араб дину хат монда рафт, 
Муѓул мулкро пок афшонда рафт…[3,с.473] 

Мањз дар њамин љо андешаи шоир ба харобкорињои муѓулон гирењ мехўрад: њодисаи дар 
дарёи Сири Хуљанди бостонї садд бастани ѓосибони муѓул, ки дар пиндори шоирона 
«занљирбанд карда шудани Сир» таъбир шудааст, нишони ѓоратгарї ва хунхории шадиди онњо 
бар зидди мардуми Хуљанд арзёбї мегардад. Шоир аз ин воќеаи таърихї маънии шоирона 
мебардорад, зеро занљирбанд кардани дарё, ки њамеша дар такопў  ва шитоб аст, аслан имкон 
надошта бошад њам, камоли њамокат ва разолат ва кирдорњои манфури муѓулонро нишон 
медињад:  

Чунон душманї кард њам бо Хуљанд, 
Ки шуд рўди Сир низ занљирбанд…[3,с.473] 

Шоир дар шеъри мазкур боре номи Темурмаликро зикр накарда, танњо дар як маврид 
ибораи «хуљандии мо»-ро корбаст кардааст:   

Биљўшид хуни хуљандии мо, 
Ба по хестем аз барои ѓазо, 
Ба монанди чашмони бад фолашон 
Басо танг кардем ањволашон…[3,с.473] 

Шоир сабаби шикасти лашкари Темурмаликро дар ин разми нобаробар аз фаровонї  ва «чун 
мўру малах бењисоб» будани лашкари муѓулон медонад: 

Чу мўру малахро њисобе набуд,  
Накард охир он азму он разм суд [3, с.473] 

Дар заминаи ёд овардани корномаи Темурмалики ќањрамон шоир ба натиљаи судманде 
мерасад, ки он неъмати ба њам омадан, муттањид гардидан ва ба вањдат расидани мардумро дар 
ин муборизаи нобаробар нишон медињад: 

На, балки басо суд аз он азм монд, 
Ки бањри Ватан кўшиши разм монд! 
Маѓал бо муѓул бо њам овардамон, 
Барои Ватан љонфишон кардамон! [3, с.473] 

Аз ин лињоз, шеъри «Темурмалик»-и Низом Ќосим арзиши баланди маърифатї дошта, барои 
тарбияи худшиносї, ватандўстї ва мењанпарастии мардум хизмат менамояд.  

Ҳамин тариқ, шеъри ѓиноии шахсиятї аз солњои шастуми асри ХХ рушд карда, дар онњо 
ѓояву ормонњои замон тарѓибу ташвиќ  гаштааст. Бештар таассуроти суханвар нисбат ба 
корнома, сифат ва хислатњои ашхоси таърихӣ, сарварони давлат, симоњои барљастаи давлатию 
сиёсї баён гардидаанд. Рўњияи худшиносї ва гиромидошти шахсиятњои фарњангии миллат 
барои тарбияи ватандўстию миллатпарварии мардум хизмат намудаанд. На танњо симои 
шахсиятњо, балки роњњои расидан ба маърифат, шинохту гиромидошти ватан ва фарњанги 
миллї, ормонњои миллату давлат таблиѓу ташвиќ гардидаанд. Симои таърихї ва корномаи 
ќањрамононаи Темурмалик низ њамчун як љузъи ифтихори миллї дар шеъри муосири тољик 
љойгоњи хоса пайдо намудааст.  

